
PWYLLGOR DATBLYGU ECONOMAIDD

Dyddiad: 1 Rhagfyr 1999

Lleoliad: Ystafell Bwyllgora 3, Adeilad Cynulliad Cenedlaethol Cymru

Amser: Asiantaeth Cronfeydd Strwythurol

Diben

1. Rhoi’r wybodaeth ddiweddaraf i’r Pwyllgor am y trefniadau ar gyfer penodi Prif Weithredwr i’r 
Adran Weithredol Rhaglenni newydd.

Crynodeb

2. Amgaeir copi o’r hysbyseb ar gyfer Prif Weithredwr er gwybodaeth yn Atodiad 1.

3. Mae pecyn gwybodaeth i’w anfon at ymgeiswyr wrthi’n cael ei baratoi. Ceir copïau drafft 
diweddaraf y ddwy brif ddogfen y bwriedir eu hamgáu yn Atodiadau 2 a 3. Gellir cynnwys 
unrhyw sylwadau gan y Pwyllgor ar y dogfennau hyn yn y copïau terfynol.

Cefndir

4. Bydd yr hysbyseb yn ymddangos ar Ragfyr 2il yn y Western Mail, y Liverpool Daily Post, 
Golwg a’r Cymro. Fe’i dangosir hefyd yn y Sunday Times ar Ragfyr 5ed ac yn y Times ar 
Ragfyr 6ed.

 

 

Adran Materion Ewropeaidd

Atodiad 1

Cynulliad Cenedlaethol Cymru. Llunio Dyfodol Cymru



PRIF WEITHREDWR

GWEINYDDU RHAGLENNI CRONFEYDD STRWYTHUROL 

EWROPEAIDD YNG NGHYMRU

£50,510-£82,650

Y Cynulliad Cenedlaethol

Cynulliad Cenedlaethol Cymru sy’n gyfrifol am weinyddu llawer o’r gwasanaethau cyhoeddus 
pwysig a ddarperir yng Nghymru, gan gynnwys amaethyddiaeth, iechyd, addysg, llywodraeth 
leol, datblygu economaidd, diwydiant a hyfforddiant, heolydd, yr amgylchedd, cynllunio, y 
celfyddydau, y Gymraeg a diwylliant. Mae dros 2,500 o staff yn gweithio iddo ac mae ganddo 
gyllideb o fwy na £7 biliwn.

Yn y cyfnod 2000-2006, bydd Cymru yn derbyn llawer iawn o arian trwy Gronfeydd Strwythurol 
yr Undeb Ewropeaidd, gan gynnwys arian Amcan Un ar gyfer y Gorllewin a’r Cymoedd.

Mae Cynulliad Cenedlaethol Cymru wedi penderfynu creu corff newydd i weinyddu’r rhaglenni 
a fydd yn manteisio ar y Cronfeydd Strwythurol ac adnoddau domestig i hybu datblygiad 
economaidd, lledaenu ffyniant economaidd a threchu problemau dieithrwch cymdeithasol. 
Bydd y corff hwn yn gweithio ar y cyd ag amrywiaeth eang o gyrff yn y sectorau preifat, 
cyhoeddus a gwirfoddol.

Y Swydd

Bydd y Prif Weithredwr yn:

Rheoli dros 100 o staff a rhaglenni ariannu gwerth £1.2 biliwn dros 7 mlynedd. .

Ef/hi fydd â’r cyfrifoldeb pennaf am ddatblygu’r corff newydd hwn, sbarduno creu’r rhaglenni a’r 
projectau angenrheidiol ar y cyd â’i bartneriaid er mwyn bodloni gofynion ariannu Ewropeaidd 
a chyflawni amcanion economaidd a chymdeithasol y rhaglenni hynny. Bydd y swydd yn gofyn 
am fedrau rheoli ac arwain o’r radd flaenaf.

Y Person

Gwahoddir pobl sy’n meddu ar brofiad helaeth o weithio yn y sectorau preifat, cyhoeddus neu 
wirfoddol i ymgeisio am swydd Prif Weithredwr y corff newydd. Byddant yn meddu hefyd ar y 



cymwysterau canlynol:

●     profiad a dealltwriaeth o Gymru a’i heconomi 
●     profiad o roi cyngor ar ddatblygu polisi ar y lefelau uchaf 
●     y sgiliau a’r profiad i sefydlu, datblygu a rheoli corff a fydd yn gallu rhoi adnoddau 

sylweddol ar waith yn gyflym, yn effeithiol ac yn effeithlon 
●     profiad o roi cyngor ar raglenni adfywio economaidd a chymdeithasol cymhleth a’u 

gweinyddu 
●     gwybodaeth am Gronfeydd Strwythurol Ewropeaidd a phynciau cysylltiedig.

Mae’r Cynulliad Cenedlaethol yn gweithio trwy’r Gymraeg a’r Saesneg. O’r herwydd, byddai’r 
gallu i weithio yn y Gymraeg a’r Saesneg yn gaffaeliad i’r ymgeisydd llwyddiannus allu gwneud 
ei (g)waith. Er hynny, mae cyfleusterau cyfieithu ar gael.

Amodau’r swydd

Mae’r swydd o fewn band tâl 3 y Gwasanaeth Sifil Uwch sy’n rhychwantu £50,510 i £82,650.

Penodir yn unol â thelerau parhaol y Gwasanaeth Sifil neu am gyfnod o 4 blynedd, i’w 
adnewyddu gyda sêl bendith y naill ochr a’r llall. Gellir rhoi ystyriaeth i unigolion sy’n dymuno 
cymryd y swydd ar secondiad am gyfnod penodedig.

Cynigir pensiwn gyda’r swydd o dan Brif Gynllun Pensiwn di-gyfraniad y Gwasanaeth Sifil.

Efallai y gellid cynnig cymaint â £5,000 o gostau symud.

Lleoliad: Caerdydd ac Abercynon

Amseriad

Gofynnir i’r ymgeisydd llwyddiannus ddechrau cyn gynted â phosib a dim hwyrach na Ebrill 
2000.

Dewis

Caiff rhestr fer o’r ymgeiswyr ei llunio ar sail y dystiolaeth a ddarperir ganddynt ar y ffurflen 
gais. Caiff y rheini ar y rhestr fer eu cloriannu ar sail gofynion y swydd trwy gyfrwng proses 
ddewis a fydd yn cynnwys cyfweliad lle gofynnir iddynt wneud cyflwyniad byr.

Cais



Os hoffech becynnau ymgeisio sy’n rhoi mwy o fanylion, cysylltwch â:

Daniels Smalley Partnership, Sophia House, 28 Cathedral Road, Caerdydd CF1 9LJ, ffacs: 
01222 660144 neu e-bostiwch recruitment@smalley.force9.net.

Dylech ofyn am ffurflenni cais dros y ffacs neu drwy lythyr. Gofynnir ichi wneud hynny 
oherwydd gall ceisiadau dros y ffôn arwain at gamgymeriadau. Dylai ymgeiswyr gofio mai 
trafod y gwaith papur yn unig fydd Daniels Smalley Partnership ac na allant ateb cwestiynau 
am bolisïau na gwaith y Cynulliad Cenedlaethol. Mae’r pecyn ymgeisio yn cynnwys manylion 
staff y Cynulliad all eich helpu gyda’r cwestiynau hynny.

Y DYDDIAD CAU AR GYFER DERBYN CEISIADAU YW 16 RHAGFYR 1999.

 

 

 

 

 

Atodiad 2

PRIF WEITHREDWR, SEFYDLIAD AR GYFER GWEINYDDU RHAGLENNI CRONFEYDD 
STRWYTHUROL EWROP

Y swydd – prif ddyletswyddau a chyfrifoldebau

Cyffredinol

Prif orchwyl yr Adran Weithredol newydd fydd sicrhau bod Cymru’n cael y budd mwyaf o’r 
rhaglenni Ewropeaidd newydd, a’r cronfeydd adfywio cysylltiedig er mwyn:

●     hybu twf economaidd cynaliadwy 
●     cynyddu ffyniant ym mhob rhan o Gymru 
●     lleihau gwahaniaethau o fewn Cymru 
●     mynd i’r afael ag anghydraddoldeb, anweithgarwch a dieithriwch cymdeithasol.

2. Fel pennaeth y sefydliad newydd, bydd y Prif Weithredwr yn atebol i bartneriaeth o gyrff a 



gynrychiolir gan Bwyllgorau Monitro’r Rhaglen, fel sy’n ofynnol gan y Comisiwn Ewropeaidd. 
Bydd y swydd amlwg hon yn gofyn am gydweithio clòs gydag ystod eang o gyrff cyhoeddus, 
preifat a gwirfoddol i roi cymorth i baratoi ac i gyflwyno’r cynlluniau a’r projectau ledled Cymru 
a fydd yn bodloni amcanion y rhaglen. Disgwylir i’r Prif Weithredwr ddangos esiampl wrth 
arwain ac i fod yn atebol i’r bartneriaeth ac i’r Cynulliad Cenedlaethol am y canlyniadau.

3. Nodir swyddogaethau arfaethedig y sefydliad newydd yn Atodiad 3.

Rheolaeth:

4. Bydd y Prif Weithredwr yn:

●     rhoi hyder i’r bartneriaeth y bydd yr amrywiaeth o raglenni a chynlluniau Ewropeaidd 
sydd ar gael yng Nghymru’n cael eu rheoli’n effeithiol ac yn gywir, a’u bod yn debygol o 
gyflawni’r amcanion a bennwyd ar eu cyfer. 

●     creu sefydliad sy’n sensitif i ddiddordebau’r partneriaid unigol ac a fydd yn eu 
hyrwyddo mewn modd cytbwys a diduedd. 

●     ymarfer goruchwyliaeth bersonol glòs dros berfformiad y sefydliad a’r rhaglenni y mae’n 
gyfrifol amdanynt. 

●     hyrwyddo perthynas glòs gyda’r Cynulliad Cenedlaethol a’i Bwyllgorau er mwyn sicrhau 
bod gweithgareddau’r bartneriaeth sy’n ymwneud ag adfywio yn integreiddio’n llawn â 
pholisïau a rhaglenni’r Cynulliad. 

●     datblygu’r sefydliad yn gorff effeithiol ar gyfer hyrwyddo gwybodaeth am y Cronfeydd 
Strwythurol ledled Cymru, ynghyd â’r cyfleoedd i ddatblygu a gyflwynir ganddynt. 

●     rhoi arweiniad i staff y sefydliad ar ddarparu gwasanaethau at y safon a osodwyd ar 
ei gyfer gan y Pwyllgorau Monitro. Bydd yn rheoli staff y sefydliad i sicrhau bod yr 
adnoddau sydd ar gael yn cael eu defnyddio’n briodol ac yn effeithlon, ynghyd â 
sefydlu arferion gwaith a gweithdrefnau da. 

●     sicrhau bod y bartneriaeth yn gallu datblygu canolfan arbenigedd ar y Cronfeydd 
Strwythurol a’r rhaglenni cysylltiedig a hynny drwy wella medrau a galluoedd staff y 
sefydliad. 

●     sicrhau bod y staff yn cydymffurfio’n llawn â rheoliadau a gweithdrefnau ariannol 
Ewropeaidd a rhai eraill. 

●     datblygu’r sefydliad yn ffynhonnell cyngor a chymorth ar gynlluniau a phrojectau’r 
Cronfeydd Strwythurol i’r holl sefydliadau sector cyhoeddus, preifat a gwirfoddol sydd 
angen cyngor a chymorth o’r fath. 

●     darparu cyswllt effeithiol rhwng y Pwyllgorau Monitro a’r Cynulliad Cenedlaethol, 
Adrannau Whitehall, Cynrychiolaeth Barhaol y Deyrnas Unedig ym Mrwsel (UKREP), 
Canolfan Ewropeaidd Cymru a’r Comisiwn Ewropeaidd. 

Ariannol:



5. Bydd y Prif Weithredwr yn

●     Swyddog Cyfrifo ar wahân. 
●     gyfrifol am y canlynol:

- gweithredu a monitro systemau rheolaeth ariannol diogel.

- gwerthuso pa mor gost-effeithiol yw gweithgareddau a gwasanaethau’r 
sefydliad.

- ymarfer rheolaeth ariannol ar fusnes y sefydliad yn unol â strategaeth a 
chyllideb y cytunwyd arni.

Marchnata a Chyhoeddusrwydd:

6. Bydd y Prif Weithredwr yn gyfrifol am ddatblygu strategaeth marchnata ar gyfer holl 
weithgareddau’r sefydliad a rheoli materion cysylltiadau cyhoeddus y sefydliad er mwyn 
hyrwyddo delwedd bositif o waith y bartneriaeth.

Polisi a Chynllunio

7. Bydd y Prif Weithredwr yn:

goruchwylio’r broses o baratoi cynlluniau strategol a chynlluniau busnes y sefydliad.

●     paratoi Adroddiad Blynyddol. 
●     cynnal proses ar gyfer adolygu gweithgareddau’r sefydliad yn barhaus gan y 

bartneriaeth a, lle y bo’n briodol, gan y Cynulliad. 
●     tynnu sylw’r Cynulliad at faterion sy’n deillio o waith y Pwyllgorau Monitro y mae’n bosibl 

fod iddynt oblygiadau ar gyfer polisi. 

Cyfrifoldebau cyffredinol:

●     ysgwyddo cyfrifoldeb am hunan-ddatblygiad a datblygiad proffesiynol cyson. 
●     trefnu i werthuso perfformiad staff yn flynyddol. 
●     sicrhau bod yr holl weithwyr sy’n atebol i ddeilydd y swydd yn cael y cyfle a’r arweiniad 

sydd eu hangen i ddatblygu’u medrau, a’u bod yn derbyn eu Cynllun Datblygu Personol 
eu hunain. 

●     bod yn gyfrifol am ddiogelu iechyd a diogelwch personol pob aelod o staff yn unol â’r 
gofynion statudol.



Y Person

8. Bydd deiliad y swydd yn gweithredu ar y lefelau uchaf o ran llunio polisïau ac atebolrwydd. 
Bydd yn rhoi cymorth i lunio perfformiad Cymru mewn perthynas ag adfywio economaidd, 
cymdeithasol ac amgylcheddol trwy ddefnyddio cronfeydd Ewropeaidd a chronfeydd eraill. 

9. Bydd gan ddeiliad y swydd rinweddau deallusol a phersonol arbennig, bydd â’r gallu i ennyn 
ymddiriedaeth a hyder y Cynulliad, y bartneriaeth, a’r rhai sy’n chwarae rôl allweddol yn y 
sectorau cyhoeddus, preifat a gwirfoddol, ynghyd â’r Comisiwn Ewropeaidd.

10. Bydd y gallu i gyfathrebu’n effeithiol mewn sefyllfaoedd preifat a chyhoeddus, yn llafar ac 
yn ysgrifenedig, ynghyd â’r gallu i arwain a rheoli’n rhagorol, oll yn rhinweddau hanfodol.

11. Bydd y Cynulliad Cenedlaethol yn gweithredu ar sail gyfartal yn Gymraeg a Saesneg. Bydd 
y gallu i weithio yn Gymraeg yn ogystal â’r Saesneg o fantais fawr i’r Prif Weithredwr yn ei 
swydd. Er hyn, mae cyfleusterau cyfieithu ar gael.

12. Dylai deilydd y swydd ddangos llawer, os nad y cyfan, o’r medrau a’r profiad 
canlynol:

●     profiad sylweddol o ddatblygu a gweithredu meysydd polisi arwyddocaol â chanddynt 
broffil amlwg a sensitif; 

●     dealltwriaeth o’r prif faterion sy’n wynebu economi Cymru a’r materion hynny sy’n 
bwysig i bobl Cymru; 

●     y medrau a’r profiad i sefydlu, datblygu a rheoli sefydliad a all roi adnoddau sylweddol ar 
waith yn gyflym, yn effeithiol ac yn effeithlon; 

●     ymwybyddiaeth o fframwaith cyfansoddiadol newydd y Cynulliad a pherthynas allweddol 
y Cynulliad â phartneriaethau ledled Cymru; 

●     profiad o ddarparu cyngor llafar ac ysgrifenedig ar y lefelau uchaf; 
●     enw da am fod yn arweinydd a rheolwr profiadol a llwyddiannus, gyda dealltwriaeth 

gadarn o egwyddorion rheolaeth ariannol a rheolaeth adnoddau; 
●     dealltwriaeth o’r modd y mae llywodraeth yn gweithio a rôl y gymuned ehangach, gan 

gynnwys y sectorau cyhoeddus, gwirfoddol a phreifat; 
●     profiad o roi cyngor ar raglenni cymhleth ym meysydd adfywio economaidd a 

chymdeithasol a’u gweinyddu’n llwyddiannus; a 
●     gwybodaeth am faterion yn ymwneud â’r Cronfeydd Strwythurol Ewropeaidd.

TELERAU AC AMODAU’R PENODIAD

Dyddiad Dechrau



13. Swydd newydd ei chreu yw hon. Mae’n swydd yn yr Uwch-Wasanaeth Sifil a 
gwahoddir yr ymgeisydd llwyddiannus i ddechrau ar y swydd cyn gynted ag y bo modd, 
ond erbyn mis Ebrill 2000 fan bellaf.

Lleoliad

14. Caerdydd, Abercynon a Machynlleth.

Y Penodiad 

15. Swydd lawn-amser yw hon a gall fod ar delerau parhaol y Gwasanaeth Sifil neu am gyfnod 
o 4 blynedd, a adnewyddir gan gytundeb ar y cyd. Gellir rhoi ystyriaeth i unigolion sy’n dymuno 
cymryd y swydd ar secondiad am gyfnod penodedig.

Pensiwn 

16. Oni ddewiswch fel arall, telir pensiwn gyda’r penodiad o dan Brif Gynllun Pensiwn y 
Gwasanaeth Sifil (PCSPS) o’r cychwyn cyntaf. Eich cyfraniad fydd 1½% y flwyddyn. 

Gwyliau Blynyddol 

17. Y lwfans gwyliau yw 30 niwrnod y flwyddyn, ynghyd â 10 ½ diwrnod o wyliau cyhoeddus a 
gwyliau braint.

Costau Adleoli

18. Bydd cymorth ariannol ar gael tuag at gostau adleoli, hyd at uchafswm o £5,000, yn ôl 
disgresiwn y Cynulliad. 

Oedran Ymddeol

19. Yr oedran ymddeol arferol yw 60. Gellir ystyried eich cadw y tu hwnt i 60 oed, yn dibynnu 
ar berfformiad boddhaol, er mai ar sail flynyddol y cynigir unrhyw estyniad yn ôl pob tebyg ac 
ni chaniateir estyniad, beth bynnag, y tu hwnt i 65 oed.

Cenedligrwydd

20. I wneud cais am y swydd hon mae angen i chi fod yn ddinesydd y DU.

Cyflog 



21. Bydd y cyflog cychwynnol o fewn Band Cyflog yr Uwch Wasanaeth Sifil fel yr 
hysbysebwyd. Mae pob cynnydd uwchlaw’r cyflog cychwynnol, hyd at uchafswm y band cyflog, 
yn dibynnu’n llwyr ar berfformiad yn y swydd.

Asesu Perfformiad a Thâl Perfformiad

22. Asesir perfformiad mewn adroddiadau staff ysgrifenedig, sy’n gwbl agored i’r aelod o staff 
o dan sylw, ac sy’n cael eu llenwi bob blwyddyn yn diweddu 31 Mawrth. Ar sail y dystiolaeth yn 
yr adroddiad staff blynyddol yn unig y telir tâl perfformiad. Mae holl staff y Cynulliad 
Cenedlaethol yn cael eu hasesu a’u talu fel hyn.

DETHOL

23. Anogir ceisiadau o’r sectorau cyhoeddus, gwirfoddol a phreifat. Bydd angen ichi ddarparu 
cymaint o dystiolaeth â phosibl o gryfder eich cais ym mhob cam o’r broses ddethol. Bydd y 
broses yn dechrau pan fydd y dewiswyr yn didoli’r ceisiadau (er bod croeso ichi amgáu CV 
cyfredol, mae angen llenwi’r ffurflen gais yn llawn). Caiff ymgeiswyr eu cynnwys ar y rhestr fer 
yn ôl y dystiolaeth a ddarperir ganddynt ar y ffurflen gais. Bydd y rhai ar y rhestr fer yn cael eu 
hasesu yn erbyn gofynion y swydd drwy ddulliau dethol gan gynnwys cyfweliad lle y gellir 
gofyn iddynt roi cyflwyniad byr. Cynhelir y cyfweliad gyda phanel o dri neu bedwar, gan 
gynnwys aseswr allanol, a bydd yn cael ei gadeirio gan Gomisiynydd yn y Gwasanaeth Sifil. 
Cynhelir yr asesiadau a’r cyfweliadau ar wahân a bydd y cyfweliadau’n cynnwys cyflwyniad byr 
a wneir i’r Bwrdd dethol. Mae’r cyfweliadau’n debyg o gael eu cynnal ym mis Ionawr, yng 
Nghaerdydd

GWNEUD CAIS

24. Dylech lenwi’ch ffurflen gais a’i dychwelyd i …

Atodiad 3

SEFYDLIAD AR GYFER GWEINYDDU RHAGLENNI CRONFEYDD STRWYTHUROL 
EWROP YNG NGHYMRU

 

CYFLWYNIAD

Bydd Cymru yn derbyn cefnogaeth Cronfeydd Strwythurol sylweddol gan yr Undeb 
Ewropeaidd yn ystod y cyfnod 2000-2006, gan gynnwys arian Amcan Un ar gyfer y Gorllewin 
a’r Cymoedd, arian Amcan Dau ac Amcan Tri yn y Dwyrain ac arian trwy amrediad o Fentrau’r 



Gymuned Ewropeaidd. Bydd y manylion am y dibenion, yr amcanion, y cynlluniau a’r targedau 
ar gyfer y cronfeydd yn cael eu nodi yn y Dogfennau Rhaglen a fydd yn cael eu cytuno gyda’r 
Comisiwn Ewropeaidd.

2. Bydd y cronfeydd hyn yn cael eu gweinyddu trwy bartneriaeth eang o gyrff yn y sectorau 
cyhoeddus, preifat a gwirfoddol. At y diben hwn, cytunwyd y dylid ffurfio Adran Weithredol 
newydd fel asiantaeth o fewn y Cynulliad i ddarparu gwasanaeth cynhwysfawr i’r bartneriaeth 
ac i’r Cynulliad a fyddai’n ymdrin â’r holl agweddau ar reoli cronfeydd strwythurol.

3. Nid yw manylion strwythur a threfniadaeth yr asiantaeth newydd eto yn derfynol ond 
disgwylir iddynt ymdrin â’r amcanion a’r swyddogaethau canlynol.

AMCAN Y SEFYDLIAD

4. Y prif amcan fydd sicrhau fod Cymru yn cael y budd mwyaf posibl o’r rhaglenni Ewropeaidd 
a’r cronfeydd adfywio eraill er mwyn hybu twf economaidd cynaliadwy, cynyddu ffyniant ym 
mhob rhan o Gymru, lleihau gwahaniaethau o fewn Cymru a mynd i’r afael ag 
anghydraddoldebau, anweithgarwch a dieithrwch cymdeithasol.

DATBLYGU A RHEOLI RHAGLENNI

Swyddogaethau Cyffredinol

5. Bydd y rhain yn cynnwys :

●     sicrhau defnydd llawn o Gronfeydd Strwythurol Ewrop trwy eu dyrannu i raglenni a 
phrojectau cost-effeithiol sy’n bodloni amcanion a gymeradwywyd ac yn cyfrannu at 
dargedau a gytunwyd. 

●     Sicrhau, ar ran y bartneriaeth a’r Cynulliad, y ceir y gwerth gorau am arian trwy 
weinyddu’r rhaglenni Ewropeaidd a chronfeydd adfywio eraill yn effeithiol.

Swyddogaethau Manwl

6. Bydd y rhain yn cynnwys:

●     gweinyddu rhaglenni yn unol â’r gofynion gweithredol ac unrhyw ofynion eraill a nodir o 
dro i dro gan Bwyllgorau Monitro’r Rhaglenni ac yn gyson â’r Ddogfen Rhaglennu Sengl 
a dogfennau eraill a gytunir gan y Comisiwn Ewropeaidd. Darparu unrhyw wasanaethau 
sy’n gysylltiedig â’r swyddogaethau hynny neu unrhyw wasanaethau sy’n ategu’r 
swyddogaethau hynny i’r bartneriaeth. 

●     darparu gweinyddiaeth ar gyfer y Pwyllgorau Monitro ac unrhyw bwyllgorau a chyrff 
partneriaeth cysylltiedig a sefydlir gan y Pwyllgor Monitro, a chyflawni unrhyw 



weithgareddau a ddirprwywyd iddo gan y Pwyllgorau Monitro neu’r Cynulliad. 
●     hyrwyddo’n frwd gyda’r bartneriaeth ar lefel genedlaethol, ranbarthol a lleol system o 

baratoi a chyflwyno pecynnau, projectau a mentrau ar gyfer buddsoddi cronfeydd 
Ewropeaidd a chronfeydd adfywio eraill. 

●     darparu gwybodaeth, cyngor a chymorth i’r holl ymgeiswyr a allai wneud cais am 
gefnogaeth ariannol o dan y rhaglenni Ewropeaidd a lledaenu enghreifftiau o’r arferion 
gorau. 

●     yn gyffredinol, hysbysebu a hybu’r rhaglenni Cronfeydd Strwythurol Ewrop a Mentrau 
Cymunedol cysylltiedig sydd ar gael ledled Cymru, a rhoi gwybodaeth am eu diben. 

●     rheoli’r prosesau ymgeisio a chloriannu’n effeithiol, fel a bennir o dro i dro gan y 
Pwyllgorau Monitro Rhaglenni. 

●     datblygu a monitro gweithrediad canllawiau priodol ar gyfer Cyrff Atebol ac ymgeiswyr 
eraill sy’n rhan o’r broses o ddyrannu a defnyddio’r Cronfeydd. 

●     sicrhau y cydymffurfir yn llwyr â’r rheoliadau a’r cyfarwyddebau a gyhoeddir gan y 
Comisiwn Ewropeaidd, yr Aelod-Wladwriaeth neu’r Cynulliad. 

●     sefydlu trefniadau effeithiol ar gyfer rheoli, monitro a gwerthuso’r rhaglenni a’r mentrau 
cyfredol. 

●     sefydlu trefniadau i integreiddio’r cronfeydd strwythurol yn effeithiol o fewn cynlluniau 
adfywio’r Cynulliad, gan gynnwys dirwyn Her Cyfalaf Cymru i ben, a gweinyddu’r Gronfa 
Adfywio Lleol arfaethedig.

POLISI A CHYSWLLT

Swyddogaethau Cyffredinol

7. Bydd disgwyl i’r Adran Weithredol gynghori’r Cynulliad Cenedlaethol, yn ogystal â’r 
Pwyllgorau Monitro, er mwyn gallu sicrhau’r budd mwyaf i Gymru trwy integreiddio polisïau a 
rhaglenni adfywio. Bydd ganddo hefyd rôl allweddol yn hybu cysylltiadau cynhyrchiol rhwng y 
bartneriaeth, y Cynulliad Cenedlaethol a’r sefydliadau perthnasol o fewn y DU ac Ewrop.

Swyddogaethau Penodol

8. Bydd y rhain yn cynnwys:

●     rhoi gwybodaeth yn flynyddol i’r Cynulliad am y modd y defnyddir Cronfeydd Strwythurol 
Ewrop yng Nghymru. Mae’r sefydliad yn gyfrifol am baratoi Adroddiad Blynyddol, gyda 
chyfrifon ar wahân wedi eu paratoi a’u harchwilio gan Archwilydd Cyffredinol Cymru a 
fydd yn cael eu harchwilio hefyd gan Bwyllgor Datblygu Economaidd a Phwyllgor 
Archwilio’r Cynulliad. 

●     darparu cyngor rheolaidd, amserol, o ansawdd uchel i’r Cynulliad a hynny ar holl 
agweddau gweithredu’r Cronfeydd Strwythurol yng Nghymru 

●     darparu cyswllt ar bob pwnc perthnasol rhwng y Pwyllgor Monitro a’r Cynulliad 



Cenedlaethol, Adrannau Whitehall, Cynrychiolaeth y Deyrnas Unedig ym Mrwsel 
(UKREP), Canolfan Ewropeaidd Cymru a’r Comisiwn Ewropeaidd. 

●     bod yn gyfrifol am fodloni gofynion y Comisiwn Ewropeaidd, gan gynnwys cyflwyno 
dogfennau rhaglenni a chynlluniau, mewn perthynas â Rhaglenni Cronfeydd Strwythurol 
yng Nghymru ar gyfer y gorffennol, y presennol a’r dyfodol. 

●     cysylltu â’r Comisiwn Ewropeaidd ar ddarparu cronfeydd Cymorth Technegol i gefnogi 
gweithrediad y rhaglenni Cronfeydd Strwythurol yng Nghymru.

MONITRO RHAGLENNI A THALIADAU

Swyddogaethau Cyffredinol

9. Bydd yr Adran Weithredol yn gyfrifol am holl agweddau rheolaeth ariannol y Rhaglenni 
Cronfeydd Strwythurol yng Nghymru ac am sicrhau bod arian yn cael ei leoli a’i ddefnyddio yn 
unol â’r safonau priodoldeb a gwerth am arian uchaf a’r rheoliadau a’r gweithdrefnau 
Ewropeaidd a rhai eraill perthnasol.

Swyddogaethau Manwl

10. Bydd y rhain yn cynnwys:

●     gweinyddu’r gwaith o gyflwyno ceisiadau am daliadau i’r Comisiwn Ewropeaidd am 
Gronfeydd Strwythurol Ewropeaidd. 

●     sicrhau bod mecanweithiau rheolaeth ariannol yn effeithiol a bod rhagolygon cywir o 
dderbyniadau a gwariant yn cael eu cynnwys yn Rhagamcanion cyllidebol y Cynulliad. 

●     monitro’r hyn a gyflawnir gan raglenni a phrojectau er mwyn sicrhau bod y targedau 
gweithgarwch, y canlyniadau a’r effeithiau a nodwyd yn y Dogfennau Rhaglen yn cael 
eu bodloni. 

●     darparu cyngor polisi ar ychwanegedd a materion ariannol eraill a chadarnhau y 
cydymffurfir â gofynion ychwanegedd. 

●     gwneud taliadau a blaendaliadau i’r sawl sy’n elwa oddi wrthynt cyn gynted ag y bo 
modd yn unol â chanllawiau a fydd yn cael eu cyhoeddi gan y Pwyllgorau Monitro. 

●     datblygu systemau i fonitro rhaglenni a chynlluniau er mwyn sicrhau y bodlonir 
amcanion a nodwyd ac y caiff taliadau eu hawdurdodi’n briodol, ac y sicrheir gwerth am 
arian. 

●     cynnal cronfa ddata a chasglu a dadansoddi gwybodaeth fonitro ar berfformiad o’i 
gymharu â thargedau canlyniad a chynnydd ariannol projectau sy'n derbyn cymorth 
Cronfeydd Strwythurol Ewropeaidd. 

●     cadarnhau’n rheolaidd bod gweithgareddau a gyllidir gan y Gymuned wedi’u cynnal yn 
briodol. 

●     atal afreoleidd-dra a chymryd camau pan fydd achosion yn digwydd. 
●     monitro’r Cronfeydd yn effeithiol gyda’r Comisiwn ac o fewn fframwaith y bartneriaeth, 



trwy gyfrwng trefniadau adrodd a threfniadau eraill a gytunwyd. 
●     sicrhau y gwerthusir rhaglenni, yr adolygir gwaelodlinau ac y cynhyrchir adroddiadau 

blynyddol a therfynol fel y bo’n briodol. 
●     cyflwyno adroddiadau blynyddol a therfynol i’r Comisiwn.

RHEOLAETH

11. Bydd Ysgrifennydd y Cynulliad dros Ddatblygu Economaidd yn atebol yn y Cynulliad am 
waith y sefydliad. Bydd Prif Weithredwr y sefydliad newydd yn gyfrifol, o ran rheolaeth, i 
Ysgrifennydd Parhaol y Cynulliad Cenedlaethol a bydd yn Swyddog Cyfrifo ar wahân.

12. Mae’r sefydliad yn gyfrifol am baratoi cynlluniau corfforaethol a gweithredol i’w 
cymeradwyo gan Ysgrifennydd y Cynulliad dros Ddatblygu Economaidd.

